
«Свята Калядаў» с использованием  правил  

народного этикета с участием родителей 

 
Мэта: замацаванне калядных звычаяў, абрадаў, песень; развіццё ў 

вучняў пазнаваўчага інтарэсу і творчых здольнасцей; выхаванне любові і павагі 
да традыцый беларускага народа. 

Ход мерапрыемства 

На сцэну выбягаюць вучні, апранутыя ў беларускае нацыянальнае 
адзенне. 

Вучань. Каляды, Калядкі. 

Везлі бліны, аладкі. 
У маляваным вазочку 
На варанёным канёчку. 
Вучаніца. Бегла Калядка пяшком. 
Несла піражкі мяшком. 
Вучань. Прыехала Каляда звечара. 
Ды прывезла дудак рэшата. 
Ды наставіла на стале. 
А сама села на куце. 
Гучыць калядная музыка. На сцэну заходзіць Каляда. 

Каляда. Я вітаю гаспадароў гэтага свята. Жадаю добрага ўраджаю, 
багатага прыплоду, шчасця і здароўя ўсім прысутным. 

Каляда (спявае песню). У нашага дзядзькі двор гараджоны, 
Дай, Божа, яму шчасця, здароўя! 
А ў тым двары да тры карысці. 
Да тры карысці, да тры радасці. 
Адная радасць — ясна сонейка, 
Другая радасць — чысты зорачкі, 
Трэцяя радасць — ясен месячык. 
Ясна сонейка — то жонка яго. 
Часты зорачкі — дробны дзетачкі. 
Ясен месячык — то сам гаспадар. 

Забягаюць калядоўшчыкі і вучні, якія апрануты ў касцюмы          
мядзведзя, казы.. Заходзяць дзед з бабай. 

Каляда. Прывітанне, мае дарагія сябры! Нездарма вы сюды прыйшлі! 
Яшчэ з даўніх часоў Каза лічылася духам поля, добрага ўраджаю. Паводле 
старажытных уяўленняў, Мядзведзь увасабляў сілу і здароўе. А калядоўшчыкі 
хадзілі па хатах, спявалі 
калядныя песні і жадалі шчасця і дабрабыту гаспадарам. Пасля спеваў 
гаспадары давалі хлеб, муку, сала, каўбасу, ласункі. 

Дзед і баба.  Добры вечар, людзі дарагія! 



Добры вечар таму, 
Хто ў гэтым даму. 
Нам не хочацца чакаць — 
Загадайце калядаваць. 
Вучань і вучаніца. Калядуйце! 
Калядуйце, людцы, 
Калядуйце даражэнькія! 

Усе разам пад калядную музыку  “адпраўляюцца" калядаваць. На сцэ- 
не падыходзяць да хаткі, з якой выходзіць гаспадар. 

Каляда. Добры дзень таму, 
                   Хто ў гэтым даму! 
                   Мы самі ідзем 
                   I казу вядзем. 

Калядоўшчыкі і Каза выконваюцъ песню “Го-го-го, каза". 

Го-го-го, Каза, го-го-го, шэрая! 
Дзе ты хадзіла? Дзе ты блудзіла? 
А я хадзіла, а я блудзіла 
Па цёмных лясах, шырокіх лугах. 
А ў ляску, ляску на жоўтым пяску 
Я стамілася, павалілася. (Каза падае на подлогу.) 

Калядоўшчыкі. Гаспадар, ідзі, каўбасу нясі, 
Сем кускоў сала, каб каза ўстала, 
Паўмеркі жыта, каб каза была сыта, 
Паўмеркі аўса, каб каза расла! 

Гаспадар выносіць пачастункі. 
Гаспадар. Ну, каза, закладывай рогі 
Ды падбірай ногі, 
3 хаты выхадзі 
I бяду вынасі. 

Каза робіць выгляд, што выносіць з хаты бяду. Усе адыходзяць 
ад хаты і спяваюць песню. 

На нова лета 
Хай родзіць жыта! 
Прыпеў: Шчодры вечар 
Багаты вечар. 
Жыта, пшаніца, 
Усякая пашніца. 
Жадаем табе, 
Слаўны гас па дару...  
Прыпеў 



            Піва варыці, 
Сыноў жаніці, 
Прыпеў. 
Пасаг збіраці, 
Дочак выдаваці.  
Прыпеў. 
Пакажы, казеленька, 
Павітай, казеленька, 
Як дзядулі скачуць? 
Вось і так, 
Так і гэтак 
Так дзядулі скачуць. 
Пакажы, казеленька, 
Павітай, казеленька, 
Як дзяўчынкі скачуць? 
Вось і так, 
Так і гэтак. 
Так дзяўчынкі скачуць. 
Пакажы, казеленька, 
Павітай, казеленька, 
Як хлопчыкі скачуць. 
Вось і так, 
Так і гэтак 
Так хлопчыкі скачуць. 
Пакажы, казеленька, 
Павітай, казеленька, 
Як наш козлік скача? 
Вось так, 
Так і гэтак, 
Так наш козлік скача. 
Каляда. Мы пабывалі на самым любімым свяце ўсіх беларусаў. На пра 

цягу двух тыдняў людзі спявалі, варажылі, хадзілі ў госці адзін да аднаго. 
Усе спяваюць песню. 

Каб Калядачак цэлы гадочак, 
Ай, люлі-люлі, цэлы гадочак. 
Мы ж бы, дзевачкі, напяяліся, 
Нашы прасніцы б настаяліся! 
А Калядачкі, вы на двор, на двор, 
Ай, люлі-люлі, вы на двор, на двор, 
А каўбасачкі, вы на стол, на стол, 
Ай, люлі-люлі, вы на стол, на стол. 
Каляда. Мы прыйшлі да вас пажадаць дабра, 



                 Ад усёй душы, як сваім сябрам. 
Каза. Каб прынёс год новы вам 
           Дабрабыт і плён, 
           Многа радасці, веру светлых дзён. 
Дзед. Няхай збудзецца, што жадаецца, 
           Што задумана — прыдбаецца. 
 

 


